
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՕԳՈՍՏՈՍԻ 14-Ի N 911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Ղեկավարվելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասի Հայաստանի Հանրապետության կառավարությունը ո ր ո շ ու մ  է.

1. Հայաստանի Հանրապետության կառավարության 2014 թվականի օգոստոսի 14-ի <<Հայաստանի Հանրապետության մարզերին հատկացվող աշնանացան ցորենի առաջին վերարտադրության սերմացուի բաշխացուցակը հաս​տատելու, տեղական սերմնարտադրողներից էլիտային և առաջին վերար​տադրության սերմացուների ձեռքբերման գործընթացը կազմա​կեր​պելու և Հայաստանի Հանրապետության կառավարության 2010 թվականի հուլիսի 29-ի N 971-Ն որոշման մեջ փոփոխություն կատարելու մասին>> N 911-Ն որոշման՝
1) 2-րդ կետի 2) ենթակետը շարադրել նոր խմբագրությամբ՝ <<2) կազմակերպել <<Գյումրու սելեկցիոն կայան>> փակ բաժնետիրական ընկերությունից 195 տոննա աշնանացան ցորենի էլիտային վերարտադրության սերմացուի և 2013 թվականի աշնանացանի համար ծրագրում ընդգրկված շահառուներից մինչև 2931.7 տոննա աշնանացան ցորենի առաջին վերարտադրության սերմացուի ձեռքբերումը` մեկ կիլոգրամը` 170 դրամով, և այն ծրագրի շրջանակներում կանխատեսվող՝ վերադարձվելիք` մինչև 1086,2 տոննա առաջին վերարտադրության սերմացուի հետ միասին (195 + 2931,7 + 1086,2 = 4212,9), սույն որոշման հավելվածում նշված  չափաքանակներով, հատկացնել Հայաստանի Հանրապետության մարզպետարաններին` կնքելով համապատասխան պայմանագրեր` սերմացուների հանձնման և ընդունման աշխատանքները նախատեսելով համապատասխան մարզկենտրոններում.>>,
2) 2-րդ կետի 3) ենթակետում <<18000,0>> թիվը փոխարինել <<58000,0>> թվով,

3) հավելվածում՝

ա. <<Արագածոտն>> տողում <<75>> թիվը փոխարինել <<90>> թվով, 

բ. <<Արմավիր>> տողում <<298>> թիվը փոխարինել <<306,3>> թվով, 
գ. <<Լոռի>> տողում <<320>> թիվը փոխարինել <<350>> թվով,
դ. <<Կոտայք>> տողում <<6>> թիվը փոխարինել <<9,6>> թվով,
ե. <<Սյունիք>> տողում <<700>> թիվը փոխարինել <<835>> թվով,
զ. <<Վայոց Ձոր>> տողում <<42>> թիվը փոխարինել <<66>> թվով

է. <<Ընդամենը>> տողում <<3997>>  թվերը փոխարինել <<4212,9>> թվով։

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
	ՀԻՄՆԱՎՈՐՈւՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՕԳՈՍՏՈՍԻ 14-Ի N 911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԱՆՀՐԱԺԵՇՏՈւԹՅԱՆ

	1.
	Անհրաժեշտությունը

	
	
Հայաստանի Հանրապետության կառավարության 2014 թվականի օգոստոսի 14-ի N 911-Ն որոշման նախագիծը ներկայացնելու պահին Հայաստանի Հանրապետության մարզպետարաններից ստացված աշնանացան ցորենի առաջին վերարտադրության սերմացուի նկատմամբ պահանջարկը կազմում էր 3997 տոննա։ Որոշման ընդունումից հետո Հայաստանի Հանրապետության Արագածոտնի, Արմավիրի, Լոռու, Կոտայքի, Սյունիքի  և Վայոց Ձորի մարզպետարաններից լրացուցիչ 215,9 տոննա աշնանացան ցորենի առաջին վերարտադրության սերմացուի պահանջարկ է ներկայացվել։

Մարզպետարաններից ներկայացված պահանջարկը բավարարելու նպատակով առաջարկվում է  Հայաստանի Հանրապետության կառավարության 2014 թվականի օգոստոսի 14-ի N 911-Ն որոշման մեջ կատարել համապատասխան փոփոխություններ։

Միաժամանակ առաջարկվում է ծրագրի 2013 թվականի շահառուներից 1 կիլոգրամը 170 դրամով ձեռք բերել 2931,7 տոննա առաջին վերարտադրության սերմացու և նույն գնով 195 տոննա էլիտային վերարտադրության սերմացու <<Գյումրու սելեկցիոն կայանից>>  ՓԲԸ-ից, որը կհատկացվի Հայաստանի Հանրապետության Շիրակի մարզին՝ մարզի, ինչպես նաև կարկտահարությունից տուժած համայնքների կողմից ներկայացված պահանջարկը ամբողջությամբ բավարարելու նպատակով։ 

	2.
	Ընթացիկ իրավիճակը և խնդիրներ

	
	Հայաստանի Հանրապետության կառավարության 2014 թվականի օգոստոսի 14-ի N 911-Ն որոշման նախագիծը ներկայացնելու պահին Հայաստանի Հանրապետության մարզպետարաններից ստացված աշնանացան ցորենի առաջին վերարտադրության սերմացուի նկատմամբ պահանջարկը կազմում էր 3997 տոննա։ Որոշման ընդունումից հետո Հայաստանի Հանրապետության Արագածոտնի, Արմավիրի, Լոռու, Կոտայքի, Սյունիքի և Վայոց Ձորի մարզպետարաններից լրացուցիչ 215,9 տոննա աշնանացան ցորենի առաջին վերարտադրության սերմացուի պահանջարկ է ներկայացվել։

	3.
	Տվյալ բնագավառում իրականացվող քաղաքականությունը

	
	
Հայաստանի Հանրապետության կառավարության 2010 թվականի հուլիսի 29-ի N 971-Ն որոշմամբ հաստատվել է <<Հայաստանի Հանրապետությունում 2010-2014 թվականներին ցորենի սերմնաբուծության և սերմարտադրության զարգացման ծրագիրը>>:

	4.
	Կարգավորման նպատակը և բնույթը

	
	
<<Հայաստանի Հանրապետությունում 2010-2014 թվականներին ցորենի սերմնաբուծության և սերմարտադրության զարգացման ծրագրի>> իրականացում: 

	5.
	Նախագծի մշակման գործընթացում ներգրավված ինստիտուտները և անձինք

	
	Հայաստանի Հանրապետության գյուղատնտեսության նախարարություն,

Հայաստանի Հանրապետության մարզպետարաններ:

	6.
	Ակնկալվող արդյունքը

	
	Համաձայն մարզպետարաններից ներկայացված ցանկ-հայտերի, էլիտային վերարտադրության սերմացուների հատկացում ծրագրի շահառուներին և մարզպետարաններից ստացված պահանջարկի հիման վրա 4212,9 տոննա աշնանացան ցորենի առաջին վերարտադրության սերմացուի բաշխում մարզպետարաններին՝ հաջորդ տարի 1։2 փոխհարաբերությամբ 80 դրամ հետ վերադարձնելու պայմանով մինչև 3 հա ցանք կատարել ցանկացող հողօգտագործողներին հատկացնելու համար։

	7.
	Այլ տեղեկություններ

	
	

	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	
Նախագծի ընդունման կապակցությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	
Նախագծի ընդունման կապակցությամբ միջազգային պայմանագրերով ստանձնած պարտավորություններ չկան:

	7.
	Այլ տեղեկություններ

	
	

	ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	
Նախագծի մասին հանրությանը չի իրազեկվել:

	2.
	Հասարակության մասնակցությունը նախագծմանը և/կամ քննարկումներին

	
	
Նախագծման աշխատանքներին հասարակությունը մասնակցություն չի ունեցել:

	7.
	Այլ տեղեկություններ

	
	


Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՕԳՈՍՏՈՍԻ 14-Ի N 911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ Տարածքային կառավարման նախարարություն

23.10.2014թ

N 03/15/5808-14
	«Հայաստանի Հանրապետության կառավարության 2014 թվականի օգոստոսի 14-ի N 911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) քննարկվել է ՀՀ տարածքային կառավարման նախարարությունում և հայտնում ենք,  որ Նախագծի վերաբերյալ առաջարկություններ և դիտողություններ չունենք:
	
	

	ՀՀ Ֆինանսների նախարարություն

31.10.2014 թ.

N 01/83-3/18873-14
	ՀՀ 2013-2018 թթ. աշնանացան ցորենի սերմնաբուծության, բարձր վերարտադրության սերմերի արտադրության զարգացման ծրագիրը (այսուհետ` Ծրագիր) 2014թ. իրականացնելու համար «Սերմերի գործակալություն» պետական ոչ առևտրային կազմակերպության նպատակային հաշվից ՀՀ կառավարության 14.08.2014թ. N911-Ն որոշմամբ սահմանված մինչև 18000,0 հազ. դրամի փոխարեն Նախագծով նախատեսվել է օգտագործել մինչև 58000,0 հազ. դրամ (ընդ որում 1 տոննա սերմացուին բաժին ընկնող ծախսը, առանց սերմացուի ձեռք բերման ծախսերի, 25.1 հազ. դրամի փոխարեն կազմում է 37.4 հազ. դրամ), որի վերաբերյալ չեն ներկայացվել համապատասխան հաշվարկ-հիմնավորումներ:
	Ընդունվել է։
	Ներկայացվում է հաշվարկ։
Որոշմամբ նախատեսված էլիտային և առաջին վերարտադրության սերմացուների գնման և բաշխման համար ՀՀ պետական բյուջեով նախատեսված է 550 մլն դրամ, իսկ Սերմերի գործակալության նպատակային հաշվից՝ 18 մլն դրամ։ Նախագծով առաջարկվում է առաջին վերարտադրության սերմերի 170 հազ դրամով գնումը և բաշխումը ավելացնել 215,9 տոննայով, իսկ նպատակային հաշվից ծախսը՝ 40 մլն դրամով։
 215,9 տոննա սերմացուի գնման համար անհրաժեշտ է 36,7 մլն դրամ, իսկ 1 տոննա սերմացուն տեղափոխելու համար նախատեսվել է 15,2 հազ դրամ, այլ ոչ 37,4 հազ․ դրամ, ինչպես նշված է գրության գեջ։
215,9 X 170000=36703000 դրամ
215.9 X 15271=3297000 դրամ

36703000+3297000=40000000 դրամ

	
	Բացի այդ, հարկ է նշել, որ Նախագծով նախատեսվում է 2013 թվականի Ծրագրում ընդգրկված շահառուներից մինչև 2931.7 տոննա աշնանացան ցորենի առաջին վերարտադրության սերմացուի ձեռքբերում, մինչդեռ Նախագծի հիմնավորման մեջ ձեռք բերվող աշնանացան ցորենի առաջին վերարտադրության սերմացուի քանակը նշված է 2916.7 տոննա:
	Ընդունվել է։
	Հիմնավորման մեջ կատարվել է համապատասխան փոփոխություն։

	
	  Միաժամանակ Նախագծի 1-ին կետի 1-ին ենթակետում անհրաժեշտ է ««1)» թիվը    փոխարինել ««2)» թվով:
	Ընդունվել է։
	Կատարվել է համապատասխան փոփոխություն։

	ՀՀ արդարադատության նախարարություն

14.11.2014թ.

N 01/8776-14
	  1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:

  2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

   3. Նախագծում իրավական այլ ակտերի նորմերի անհարկի կրկնություններ առկա չեն: 


 4. Նախագծում անհրաժեշտ բոլոր հարցերը կարգավորված են:  

 5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


6. Օրենսդրական տեխնիկայի կանոնները մասամբ պահպանված չեն: Այսպես՝

նախագծի նախաբանում անհրաժեշտ է հղում կատարել «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:

7. Նախագիծն անհրաժեշտ է համապատասխանեցնել սույն եզրակացության 6-րդ կետին:
	Ընդունվել է։
	Կատարվել է համապատասխան փոփոխություն։


